
GALDETEGIA
 1. Egungo Palestina Mesopotamia zeritzon tokian dago. Zer izan zen Mesopotamia?
 2. Zergatik dira Palestina eta Jerusalem lur preziatua judutar, kristau eta musulmanentzat?
 3. Bila ezazu “Aieneen harresiaren” inguruko informazioa.
 4. Noren menpeko kolonia izan zen Palestina? Zer gertatu zen II. Mundu Gerraz geroztik?
 EKIALDE HURBILA
 Ekialde Hurbila, garai bateko Mesopotamia, kultura eta zibilizazio handien
 sorleku izan zen orain milaka urte.Bertan sortu ziren lehenengoz herrixkak,
 hiriak, erlijio tenpluak, nekazaritza, komertzioa, idazkera… Palestina munduko
 txoko honetan kokatzen da, Jerusalem hiriaren eta itsaso hilaren inguruan.
 Palestina historian zehar kultura, erlijio eta herri askoren sorleku izan da eta
 beste askoz gehiagoren pasagune,konkista toki eta lehia leku. Gerrak,
 konkistak,sarraskiak eta kultura zein hizkuntza desberdinen joan etorriak
 etengabeak izan dira. Izan ere, lur hauek erlijio monoteista nagusienek haien lur
 santutzat hartu dituzte. Judutarrek bertan ezarri ziren Egiptoko faraoien
 lurraldeetatik ihes egitean. Ondoren, Erromatarren menpeko lurrak zirela,
 bertan jaio eta hil zen Nazareteko Jesus, kristauen profeta izandakoa eta Erdi
 Aroaz geroztik, musulmanen kontrolpeko lurrak bihurtu ziren, islama erlijioa
 nagusituz. Garai honetan kristauek gurutzadak abiatu zituzten haien lur santua
 berreskuratzo. Jerusalem hiria judutar, kristau eta musulmanentzat hiri sakratua
 eta preziatua da. Kristauentzat bertan dago Jesus Nazaretekoaren hilobia,
 judutarrek Jerusalemen bertan dute “aieneen harresia” eta Jerusalemenko
 meskita musulmanen tenplu sakratua da, ezen bertatik abiatu ohi zen Mahoma
 Mekarako bidera. Jerusalem egun, Palestinoen gunean badagoen arren eta
 palestinarrek haien hiriburutzat duten arren, judutarrek okupatua dute eta haiek
 ere Israeleko hiriburutzat hartzen dute, nahiz eta NBEk ez duen hau onartzen,
 haien hiriburu ofiziala Tel Aviv izanik.
 XIX. mendeaz geroztik europar kolonialismoaren konkistak pairatu zituzten
 eta palestinarrak, Britainia Handiaren menpe gelditu ziren. Bigarren mundu
 gerraren ondoren, haien autodeterminazioa eta independentzia negoziatu behar
 zenean, NBEak judutarrei Israel sortzeko baimena eman zien, lur palestinarrak
 zatituz eta ustezko bi estatu sortuz. Historian hamaika aldiz gertatu bezala,
 lurralde hau, Palestina, lurralde desiratu eta borrokatua izaten jarraitzen du
 oraindik ere. Azken mendean,bertako palestinarrak joan berri diren judutarren
 okupazio bortitza jasaten dute, historia eta erlijio baten aitzakiapean.
 Mesopotamia, lehen zibilizazioen gune
 Judutarren Aieneen harresia, (muro de las
 lamentaciones), Jerusalemen.
 Jerusalemeko Harrokaren meskita
 PALESTINA

GALDETEGIA
 5. Zer esan nahi du judutar izateak?
 6. Zer gertatu zitzaion judaismoaren jarraitzaileei Egiptoko faraoien garaian?
 7. Ekialde Hurbiletik nora hedatu ziren? Non aurki daitezke judutarrak?
 8. Argitu esaldi honen esanahia: ”judutarra ez da berezko herri edo etnia bat, erlijio baten jarraitzaileak baizik”
 9. Zer da sionismoa edo mugimendu sionista?
 10. Zergatik Palestinako kolonizazioa?
 JUDUTARRAK ETA SIONISMOA
 Judaismoa erlijio bat da eta honetan sinesten dutenak, judutarrak dira. Erlijio judua Antzin Aroan, Nilo,Tigris eta Eufrates
 ibaien inguruan sortu zen bertako tribuen artean hedatzearekin batera. Erlijio honen fededun edo jarraitzaileei judutar deritzegu.
 Judaismoa erlijio monoteista zaharrena kontsideratzen da, hots, Jainko bakar batengan sinesten hasi ziren lehenengoak.
 Judutarrak dena den, ez dira berezko herri edo etnia bat, erlijio baten jarraitzaileak baizik. Erlijio judutarretik eratorri ziren
 ondoren erlijio kristaua eta musulmana. Kristauek judutarrekin Bibliaren lehenengo liburua partekatzen dute, “Testamentu
 Zaharra”.
 Egiptoko faraoien garaian, judaismoaren jarraitzaileak ziren tribuak, zigortuak izan ziren eta esklabo bihurtuak. Gauzak
 honela, Egiptotik ihes egin zuten, (kontakizun biblikoaren arabera Moisesek gidatua), eta Ekialde Hurbilean zehar kokatuz joan
 ziren. Ordutik, judutarrak mundu osora hedatuz joan dira historian zehar eta komunitate judutarrak bazter guztietan finkatu dira:
 Europan, Asian, Amerikan … Erlijio judutarraren jarraitzaileak munduko estatu gehienetan existitzen dira.
 XIX. mendearen bukaeran, judutar komunitate batzuk, estatu edo lur batzuen jabetza aldarrikatzen hasi ziren. Alegia,
 judutar guztiak bilduko zituen estatu bat sortzeko helburua erakutsi zuten. Mugimendu honi, mugimendu sionista deritzo.
 Lurralde ezberdinak proposatu zituzten haien estatua fundatzeko: Argentinako lur despopulatuetan, Ugandan, Madagascarren,
 Palestinan … Toki horietako jatorrizko biztanleen oposizioa jaso zuten lehenengo momentutik. Mugimendu sionistak azkenik,
 Palestina deklaratu zuen lurralde aukeratu gisa, historikoki, Egiptotik alde egiterakoan bertan ezarri ziren aitzakiarekin eta lur
 saindua okupatzeko Jainkoaren herri aukeratua direla argudiatuz. XX. mende hasieratik, munduko hainbat judutar Palestinan
 ezartzen hasi zen, Britainia Handiaren eta AEBren onespenarekin. Judutar guztiek alabaina, ez zuten migrazio ideia honekin bat
 egin, izan ere, judutar gehienak tokian tokikoak sentitzen ziren, hots, alemanak, estatu batuarrak, poloniarrak, argentinarrak …
 Bigarren Mundu gerraz geroztik, Israel fundatu zen NBEren baimenaz, munduko judutar guztiak biltzeko helburuz.
 Daviden izarra Erdi Aroaz
 geroztik judutarren sinbolo
 nagusienetako bat bihurtu
 da. David, Bibliaren
 kontakizunaren arabera,
 judutarren errege
 handienetako bat izan zen.

11. JUDUTAR KOMUNITATEAREN MAPA: egun judutar gehienak, AEB eta Israelen kontzentratzen
 badira ere, judutar komunitateak mundu osoan aurki daitezke. Aztertu ondoko mapa eta adierazi,
 munduko zein herrialdeetan bizi dira judutar gehienak.
 OKUPAZIO SIONISTA: ISRAELEN SORRERA ETA HEDAPENA
 XX. mendean zehar, hainbat judutar Ekialde Hurbilean ezartzen hasi zen baina benetako
 konfliktoa, II. Mundu Gerraren ondotik lehertu zen, Israel izeneko estatua sortzean 1948an.
 Nazien holokaustoaren ondoren, munduko iritzi publiko osoa judutarrei egindakoarekin
 hunkitua zegoen. Izan ere, 6 miloi judutar inguruk galdu zuen bizia kontzentrazio-esparruetan.
 Gerraren ondoren, mugimendu sionistak berriz ere estatu bat sortzeko aldarrikapenak egin
 zituen. Estaturik gabeko herria zirela argudiatuz eta haien sorterria Jerusalem zela justifikatuz,
 Nazio Batuaren Erakundearen onespenarekin kontatu zuten Israel fundatzeko. Bertan ordea,
 komunitate palestinarrak bizi ziren eta haien lurraldeak judutarren menpe geratu ziren.
 Nazio Batuen Erakundeak (munduko estatu
 guztien ordezkaritza duen instituzioak),
 Palestinako lurraldearen okupazioa baimendu
 zuen. Bere proposamena lurraldea bitan
 banatzea izan zen, bi estatu sortzea, bat
 judutarra eta bestea, palestinarra. Hau ordea,
 ez zuten ez bertako palestinarrek, ez inguruko
 estatu musulmanek onartu eta Israeli gerra
 deklaratu zioten (1948an).
 Iturria: infoabe (egunkari argentinarra)

Israelen sorreraz geroztik gerrek eta gatazkek ez dute etenik izan.
 Israelen indar militarra askoz ere handiagoa da eta honetaz
 baliatuz, mugak etengabean zabaltzen ari da, palestinarrak geroz
 eta eremu txikiagoan mugatuz. Israelek beraz, ez ditu 1948.urtean
 NBEk finkaturiko mugarik errespetatu eta lehen unetik, gune
 guztiarekin gelditzeko kolonizazioak egin ditu. Alegia, Israel gune
 palestinarrak okupatuz joan da azken hamarkadetan milaka palestinarrek haien etxeetatik ihes egin
 behar izan dute. Zisjordaniako asentamendu judutarrak azken urteetan izugarri ugaritu dira,
 autoritate judutarrek bertara bidali dituztelarik milaka kolono edo pertsona judutarrak bizitzera.
 Kolono gehienak ultra ortodoxoak dira, hots, muturreko judutar fededunak, jainkoak haiek lur santua
 okupatzeko aukeraturiko herria direla sinesten dutenak. Israel gainera, estatu judutarra da eta
 judutarrak ez diren pertsonak, (musulmanak, kristauak …) jazarri eta marjinatu egiten ditu legez. Argi
 utzi behar da halaber Palestinako biztanleen artean ez direla denak musulmanak, komunitate kristaua
 ere handia izanik. Ez Palestinako musulmanek ezta Palestinako kristauek ere, ez zuten Israel estatuaren
 fundazioa onartu eta are gutxiago, Israelek ordutik egindako eremu palestinarren okupaziorik.
 Gaur egun bi eremu geografiko ezberdinduetan biltzen dira palestinarrak: Gaza eta Zisjordanian.
 Hauek gainera, nazioarteak ez ditu Estatu Palestinarra bezala errekonozitzen: legalki, ez da Estatu
 Palestinarra existitzen. Gaur egun, Palestinako Autoritate Nazionalak agintzen du bertan, baina ez da
 estatua kontsideratzen.
 Urteak daramate haien independentzia eta
 errekonozimendua aldarrikatzen, urteak haren
 lurraldetasuna aldarrikatzen eta haien egoera
 salatzen; ez dute ordea, ezer lortzen. Bide
 ezberdinak erabili dituzte: maiz, ekintza
 armatuei ekin diete (Intifada izenekoak) eta
 egun, diplomaziaren bidea jorratu dute.
 Ez armen bitartez, ezta hitzen bitartez ere, ez dute momentuz ezer lortu. Izan ere, Israel munduko
 herrialderik aberatsenetako bat da, militarki boteretsuenetakoa eta AEBren aliatu fidela.
 EGUNGO EGOERA PALESTINAN
 12. HIZTEGIA: azaldu zure hitzetan zer esan nahi duten ondoko bi termino hauek:
 - Holokaustoa:
 - Intifada:
 13. AZALDU ZURE HITZETAN ZER DEN ISRAEL ETA ZER NOLAKO POLITIKA APLIKATU DU PALESTINAN
 - Israel:___________________________________________________________________________ ________________________________________________________________________________________________________________________________________________________________________________________________________________________________________________

Gaza eta Zisjordaniako palestinarren bizimodua tamalgarria da. Judutarrek Palestinako eta
 Zisjordaniako lur hoberenak kolonizatu dituzte; ur baliabideak, lur emankorrak … direnak.
 Palestinarrak berriz, tokirik pobreenetan zokoratu dituzten. Are gehiago, judutarrek gune
 palestinarrak harresitu dituzte, zazpi metrotik gorako hormigoizko paretekin. Hiri eta herri harresitu
 hauetatik atera zein sartzeko, palestinarrek chek point-a pasatu behar izaten dute, hots, polizia
 kontrolak. Bertan dokumentazioa erakutsi behar dute eta nora doazen justifikatu. Orduetako ilarak
 formatzen dira eta ez diete beti baimenik ematen irteteko. Lanera joateko, ospitalera joateko, familia
 bisitatzera joateko, eskolara joateko … egunero milaka palestinarrak chek point-a zeharkatu behar
 izaten du.
 Gaza guztiz harresituta dago eta beraz, blokeatuta. Israelek kontrolatzen du bertan sartu eta
 ateratzen den pertsona eta merkantzia guztia. Itsasoko kosta ere bere kontrolpean du eta
 palestinarrek ezin dute itsasoko baliabiderik ustiatu. Gaza munduko dentsitate demografiko
 handienetako gunea da gaur egun, 2014.urteko udan Israelek palestinarrek eraso egin izanaren
 aitzakiarekin, Gaza bonbardatu zuten, milaka palestinar hilez eta hiriak suntsituz. Nazioarteko
 komunitate gehienak NBEn gogor kritikatu zuen eraso hau baina Israelek ez du inolako zigorrik jaso,
 besteak beste, AEBk jarritako beto dela eta.
 Palestinar asko, Israelek jazarriak, haien etxeetatik alde egin behar izan dute eta errefuxiatuen
 kanpalekuetan bizi dira. Nazio Batuen Erakundeko datuen arabera 6 eta 7 miloi arteko errefuxiatu
 palestinar dago munduan, gehienak kanpalekuetan bizi direlarik. Iparraldeko guneetako palestinar
 desplazatu asko Gaza eta Zisjordanian babestu dira. Baina Zisjordania zein Gazan bizimodua izugarri
 garratza da eta azken hamarkadetan, hortik ere milaka palestinar ihes egiten ari da, mugan dauden
 lurraldeetan babestuz: Siria, Libano, Saudi Arabia, Egipto, Jordania … Azken honetan, bi miloi
 errefuxiatu biltzen dira. Hauen egoera ezberdina da herrialdearen arabera. Jordanian esaterako,
 hiritartasuna aitortua dute eta gehienak, bertakoen pareko eskubideak dituzte. Baina hau salbuespen
 bat da, izan ere, kasurik gehienetan ez dituzte jatorrizkoen eskubide berak eta egoera marjinaletan
 zein tamalgarrian bizi dira: lanposturik okerrenetan, etxebizitza duinik lortzerik ez dutela, osasun
 atentzioa jasotzeko trabak dituztela, eskolatzeko arazoak … Siriako gerraz geroztik, beste behin, milaka
 palestinar ihes egiteko beharrean izan dira.

14. HIZTEGIA: definitu zure hitzetan ondoko kontzeptuak
 - Gaza eta Zisjordania:_________________________________________________________ ____________________________________________________________________________________________________________________________________________________________________________________________________________________________________________________________________________________________________________
 - Jerusalem:______________________________________________________________________________________________________________________________________________________________________________________________________________________________________________________________________________________________________________________________________________________________________________
 - Chek point:_________________________________________________________________ ____________________________________________________________________________________________________________________________________________________________________________________________________________________________________________________________________________________________________________
 - Kolono eta asentamendu judutarrak:____________________________________________ ___________________________________________________________________________ _________________________________________________________________________________________________________________________________________________________________________________________________________________________________
 15. KARIKATURAK: zer irudikatzen dute karikatura hauek eta zer nolako kritikak egiten dituzte?
 Ongi justifikatu zure erantzuna.
 ZISJORDANIAKO HARRESIA: Israelek 2002.urtean hasi zuen harresia
 eraikitzen eta egun, ia amaituta dagoela, 721 kilometro neurtzen ditu.
 Palestinarren nekazaritza lurrak eta ur putzu nagusienak harresiaren beste aldera
 gelditu dira, hots, judutarren menpe. NBEk Israeli harresia geratzeko eskatu dion
 arren eta ilegaltzat hartu duen arren, Israelek muzin egin die proposamen eta
 salaketei.

BIDEOAK
 Teoria bideo hauek eta beste batzuk lagunduta landuko dugu. Denak ikusterik ez
 badugu, aukera duzue etxean ikusteko:
 - ARGI MULTIMENDIA: “Palestina, hesien zirrikitutik” (Palestinako historia eta egungo
 gatazkaren azalpen bideoa. Harresiaren inguruko datuak ere ematen ditu):
 http://www.argia.eus/multimedia/dokumentalak/palestina-hesien-zirrikitutik
 https://vimeo.com/18708449
 - ARGIA MULTIMENDIA: Palestinako lurren kolonizazioa (kolonoen estrategiaren inguruko
 azalpen bideo laburra). http://www.argia.eus/multimedia/diaporamak/palestinako-lurren-
 kolonizazioa
 - ARGIA MULTIMEDIA: “Jerusalemgo Sheikh Jarrah auzoa” (kolonizazioaren eragina
 Jerusalemen, familia baten historia): http://www.argia.eus/multimedia/diaporamak/auzo-
 palestinarren-kolonizazioa
 - “Hondakinak izango dira nire bizitoki. Palestina. Jerusalem”, (oso dokumental
 interesgarria Jerusalemenen palestinarrek bizi duten egoeraren ingurukoa):
 https://www.youtube.com/watch?list=PLA029A5F3F0C1C501&v=xxnORN-DTUU
 - GONZO EL INTERMEDIO: “Gonzo Zisjordanian, (Gonzok Jerusalemn eta Zisjordania
 bisitatzen ditu). https://www.youtube.com/watch?v=WSlXXgz1_GA
 - GONZO EL INTERMEDIO: “La franja de Gaza”, (Gonzo Gazaren barrualdean).
 https://www.youtube.com/watch?v=Zxkx8ypnvf8
 - JORDI EVOLE, “Judios ultraortodoxos en Jerusalén” (Evolek Jerusalemen bizi den muturreko
 judutar batekin auzo ortodoxo bat bisitatzen du):
 https://www.youtube.com/watch?v=QxqguHCOmC4
 http://www.argia.eus/multimedia/dokumentalak/palestina-hesien-zirrikitutik
 https://vimeo.com/18708449
 http://www.argia.eus/multimedia/diaporamak/palestinako-lurren-kolonizazioa
 http://www.argia.eus/multimedia/diaporamak/palestinako-lurren-kolonizazioa
 http://www.argia.eus/multimedia/diaporamak/auzo-palestinarren-kolonizazioa
 http://www.argia.eus/multimedia/diaporamak/auzo-palestinarren-kolonizazioa
 https://www.youtube.com/watch?list=PLA029A5F3F0C1C501&v=xxnORN-DTUU
 https://www.youtube.com/watch?v=WSlXXgz1_GA
 https://www.youtube.com/watch?v=Zxkx8ypnvf8
 https://www.youtube.com/watch?v=QxqguHCOmC4

                                hau baliagarria izan daiteke zuretzat, eta, gainera, “BIZI ... hona, udalerriko lautadan hainbat industria kokatu dira eta horren ondorioz, nekazaritza lurrak eta nekazal ustiapenak

                            

                                                    
                                II. MIGRATZEA DELITOA AL DA?giza3dbhiturrama.weebly.com/uploads/3/8/9/4/38943033/... · 2018. 9. 10. · Aisha dut izena. Palestinarra naiz, 16 urte dauzkat, Jerusalemen jaio nintzen

                            

                                                    
                                ERREFUXIATU KANPAMENDUAK - Geografiagiza3dbhiturrama.weebly.com/uploads/3/8/9/4/38943033/er... · 2018-09-10 · Aurkibidea: 1.Sarrera 2.Zergatik eta non daude errefuxiatuak? 3.Zer

                            

                                                    
                                Neolitikoa eta megalitismoa NEOLITO ETA MEGALITISMOeta... · Neolitikoa eta megalitismoa PAISAIAREN ALDAKETA Nekazaritza eta abeltzaintzarako lurrak eraldatu zituzten, paisaia erabat

                            

                                                    
                                EMAKUMEEN ETA GIZONEN BERDINTASUNAREN ......14. Ibilbide luzea, enpresetan berdintasuna sustatzen. Emakundek, sortu zenez geroztik, enpresetan eta antolakundeetan emakumeen eta gizonen

                            

                                                    
                                WALT WHITMAN - Euskaltel · 2013-10-10 · Mendi-geruzak, lurrak, arkaiztegiak, zuhaitz erraldoiak, den-denak jatorri ezezagunekoak, heriotza ezjakinekoak, bizi luzekoak, irudi eternalak

                            

                                                    
                                Polikarbonato dioletan oinarrituriko poliuretano termoplastiko elastomeroak, eratze ... · 2015. 11. 9. · Geroztik, laborategi, ikerketa zentro eta unibertsitate asko izan dira

                            

                                                    
                                programa soberania alimentaria - economiasolidaria.org...Nekazaritzako ingeniaria Kolonbiako Unibertsitate Naziona-lean. 1998az geroztik, Instituto Mayor Campesinon egiten du lan (ALBOANen

                            

                                                    
                                Txanela06 globalizatua gida (1. ud) - ikastola.eus gidak/6... · 3 EUSKAL DIMENTSIOA Hizkuntza eta literatura “Mundua, mundu zabala”, “Lurrak biltzen gaitu”, Bitoriano Gandiaga

                            

                                                    
                                Lurrak - Passabarret€¦ · LURRAK s’interpreta mitjançant instruments musicals bascs, reconeguts internacionalment per la seva singularitat: Aquest instrument de percussió es

                            

                                                    
                                EUSKARA xinple!7. kapitulua: Kapital transferentziak: -----58.850 € (ez zegoen 2015eko aurrekontuetan) 2011z geroztik lehen aldiz, Udalaren kontuen sarrera-gastu balan- tzeak positibo

                            

                                                    
                                EUSKAL IZENDEGIAZeuskaltzaindia.net/dok/euskera/4598.pdfgehien bat gure arazoa. Bikotasun eta ezbeharrak zuzentzen joatea, batez ere. Geroztik, aurtengo urtarrilaren 4an onartua izan

                            

                                                    
                                eraldaketa nekazaritzan Ermitabarriko lurrak eta ...€¦ · Ermitabarriko lurrak Proiektu bideragarriak martxan jartzeko lurra esku-ratu beharra dago, hori dela eta, Udalaren Lur

                            

                                                    
                                Agintzari balance economico EUSKERA2agintzari.com/App_Themes/front/pdf/Agintzari_2010_Gizarte_Balantzea.pdf · AGINTZARI 1977, urteaz geroztik gizarte-bazterketaren arloan ari da

                            

                                                    
                                PLANETA BAKARRA UR ZIKLO BAKARRALandareak eta animaliak % 0,0001 Lurrak % 0,005 Isurketa Infiltrazioa Lurpeko ura % 0,6 Ozeanoak % 97,2 Glaziarrak eta kasko polarrak % 2,2 Ur tanta

                            

                                                    
                                INGURUMEN DIAGNOSTIKOA / DIAGNÓSTICO AMBIENTAL · 2014-01-21 · Balio estrategiko handiko lurrak (LAP) / Suelos de alto valor estratégico (PTS Agroforestal) Ingurumen arriskuak

                            

                                                    
                                Lurrak - passabarret.com · 3 En un ambient industrial on regna la rutina, tindrem l’oportunitat d’assistir a una revolució. L’absurd del treball rutinari i la impotència

